
Prís­
irnir 
hækka
Seinasta árið eru brúkara­
prísirnir í Føroyum hækkaðir 
1,2 prosent. Hóast prísinir 
samanlagt lækkaður eitt 
vet frá fjórða ársfjórðingi 
í fjør til fyrsta ársfjórðing 
í ár, er vøkstur, tá ið fyrstu 
ársfjórðingarnir í fjør og í ár 
verða samanlíknaðir.

Hetta vísir uppgerð hjá 
Hagstovu Føroya.

Tá ið ymisku vinnur­
nar verða greinaðar fyri 
seg, vísir tað seg, at størsta 
príshækkingin er innan 
hotell og matstovur. Her 
hevur vøksturin seinasta árið 
verið 4,5 prosent. Eisini innan 
býli og flutning er fittur prís­
vøkstur.

Hinvegin eru prísirnir 
innan innbúgv, samskifti,  
brennievni til akfør, frítíð og 
mentan lækkaðir nakað.

Skutu 
færri 
harur
Samlaða talið av skotnum 
harum í 2018 kom upp á 
5.136 harur. Hetta er gott 
1.000 harur færri enn í 2017, 
tá ið 6.409 harur vórðu 
skotnar. Tað sigur Eyð­
finn Magnussen, lektari í 
lívfrøði á Fróðskaparsetri 
Føroya. Hann hevur skrásett 
haruveiðuna á heimasíðuni 
haran.fo. 

Kanningin byggir á tøl frá 
tilsamans 749 harutúrum í 
281 hagapørtum í 79 bygdum 
kring landið. Raskastir at 
skjóta harur í Føroyum í 
2018 vóru teir, sum skutu 
í Kvíggjarhamarshaga í 
Saksun. Teir skutu 123 harur 
á seks túrum.

Sea Shepherd leið­
arin Paul Watson 
førir herferð ímóti 
føroyska rock­
bólkinum, sum 
hevur fingið 
framførslur 
avlýstar 
á europe­
iskari 
konsert­
ferð

Eyðun Klakstein

Føroyski rockbólkurin 
Týr er í hesum døgum á 
konsertferð kring Ev­
ropa saman við bólk­
unum Heidevolk og 
Dalriada. 22 konsertir 
standa á skránni, men á 
trimum av konsertunum er Týr 
tikið av plakatini. Týr spældi tí 
ikki, tá ið konsertir vóru í París 
sunnukvøldið og Montpellier mik­
ukvøldið, og um vikuskiftið skuldu 
teir heldur ikki vera við í Hannover 
í Týsklandi.

Orsøkin er, at felagsskapurin 
Sea Shepherd hevur sett 
gongd á átak ímóti 

framførslunum hjá Týr, og í trim­
um førum hava fyrireikarar boð­
að frá, at Týr ikki er vælkomið at 
spæla hjá teimum, hóast avtala 
frammanundan var gjørd um fram­
førslu hjá Týr saman við Heidevolk 
og Dalriada.

Sea Shepherd vísir í sínum átaki 
á, at sangarin í Týr, Heri Joensen, 
tekur lut í grindadrápi, og tí mælir 
Sea Shepherd til boykott av bólk­
inum.

Um vikuskiftið gjørdi Týr sítt 
egna átak í móti herferðini 
hjá Sea Shepherd. 
Týr sníkti seg á pallin í Hann­
over at spæla í hálvan annan 
minutt, og eftir stuttu fram­
førsluna stillaðu tónleik­
ararnir í Týr seg framman 
fyri áhoyrarafjøldina ílætnir 
troyggjur við áskriftini »Týr 
censored«. Eftir hetta vóru 

WATSON ELTIR TÝR

– Týr spælir ikki bert tónleik. Teir 
stuðla alment grindadrápi, og 

sangarin Heri Joensen luttekur 
sjálvur í grindadrápi, sigur Paul 

Watson sum grundgeving fyri, at 
hann vil hava spælistøð at boykotta 

føroyska rockbólkin


